
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
আলেকজান্দারের আরোগ্যলাভ \O o S
কর । তোমরা কেবল এক্ষণেই তোমাদের নিজের নির্বিত্নতা অপেক্ষা আমার জীবন অধিক আবশ্যকীয় বিবেচনা করা নাই ; পরন্তু তোমরা এই অভিযানের প্রারম্ভ হইতেই প্ৰত্যেক প্রকারে আমার প্ৰতি তোমাদের সদয় ব্যবহার প্রদর্শন করিবার কোন সুযোগই উপেক্ষা করা নাই। সুতরাং আমি বলিতে বাধ্য যে বর্তমান সময়ের ন্যায় কোনকালেই আমার জীবন আমার নিকট অধিকতর মূল্যবান বোধ হইতেছে না ; বিশেষতঃ যাহাতে দীর্ঘকাল তোমাদের সাহচৰ্য্যভোগ করিতে পারি। এই আশায় জীবন ধারণ অধিকতর শ্ৰীতিকর মনে হইতেছে। তথাপি, ইহাও আমার উল্লেখ করা কীৰ্ত্তব্য । যে, যাহারা আমার জন্য জীবন বিসর্জন করিতে প্ৰস্তুত, তাহারা আমি অপেক্ষা ভিন্ন ভাবে এই কাৰ্য্যের দিকে লক্ষ্য করিয়া থাকে, কারণ আমি মনে করি যে আমার বীরত্বেই তোমরা আমার প্রতি এরূপ ভাবে আকৃষ্ট । সম্ভবতঃ, আমার অনুগ্ৰহলব্ধ ফল তোমরা দীর্ঘকাল --হয়ত চিরকাল ভোগ করিতে ইচ্ছুক ; কিন্তু আমি কেবল খ্যাতিদ্বারা জীবনের পরিমাণ করি।-সময়ের দ্বারা নহে ।
“আমি আমার পৈতৃক সম্পত্তিতে সন্তুষ্ট থাকিলে মাসিদোনিয়াতেই অলসভাবে নিরুদ্ধেগে জীবনাতিপাত করিয়া অজ্ঞাত ও যশোহীন হইয়া বৃদ্ধাবস্থা প্ৰাপ্ত হইতে পারিতাম। অবশ্য যাহারা গৃহে অলসের ন্যায় জীবনাতিপাত করে, অদৃষ্ট তাহদেরও করায়ত্ত নহে-তাহারা সুদীর্ঘ কাল জীবন যাপনই সর্বাপেক্ষা সুখকর মনে করিলেও, অনেক সময়েই তাহারা অকস্মাৎ মৃত্যুর কবলে পতিত হইয়া থাকে। আমি বৎসর হিসাবে আমার জীবন গণনা করি না।--জয়লাভের হিসাবেই ইহা গণনা করি এবং ভাগ্যবিধাতার অসংখ্য বর লাভ নির্ণয় করিলে সুদীর্ঘ জীবন লাভ করিয়াছি মনে করি। মাসিদোনিয়ায় রাজত্ব করিতে আরম্ভ

		 এই পাতা শেষ সম্পাদিত হয়েছে ১৪:৩৬টার সময়, ১১ অক্টোবর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

